
SWÓJ NÓS DO WŠEHO TYKAĆ RĚKA

a)	 so	do	naležnosćow	druhich	měšeć
b)	 dobry	čuch	měć
c)	 nadawki	druhich	swojowólnje	přewzać

Prawa	je	wotmołwa	a.
Štóž do wšeho swój nós tyka, je wćipny a so do naležnosćow tyka, kotrež jeho abo ju 
poprawom ničo njestaraja. Štóž tole wo někim praji, njeje wo tym runje zahorjeny.

Takle móžeš tež prajić:
• so	do	něčeho	tykać,	wšudźe	swój	nós	tykać	

Přikłady za wužiwanje: 
»Njebudź	tajki	wćipny!	Njetrjebaš	tola	swój nós do wšeho tykać!«,	Maks	hněwny	
zawoła.	(Lubina	Hajduk-Veljkovićowa)
»Sym	hotowa	na	wusmužowu	horu«,	Manja	skoržeše.	»Čehodla	tež	swój nós do wšeho 
tykam,	z	toho	mam	jenož	rozkory	a	nadawki.«	(Lubina	Hajduk-Veljkovićowa)


